
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Maqolada oziq-ovqat xavfsizligini ta’minlashda iste’mol zanjirining o‘rni va ahamiyati ilmiy jihatdan tahlil 
qilingan. Rivojlangan mamlakatlarda oziq-ovqat ta’minotida iste’mol zanjirini tashkil etish va boshqarishning samarali 
mexanizmlari o‘rganilib, Yaponiya, Fransiya, AQSh va Xitoy tajribasi misolida ularning institutsional, logistika va raqamli 
jihatlari yoritilgan. Tadqiqot davomida xorijiy tajribani rivojlanayotgan mamlakatlar, xususan O‘zbekiston sharoitida 
qo‘llash imkoniyatlari baholanib, iste’mol zanjirini takomillashtirish bo‘yicha amaliy taklif va tavsiyalar ishlab chiqilgan.

Kalit so‘zlar: oziq-ovqat ta’minoti, iste’mol zanjiri, logistika, xorij tajribasi, oziq-ovqat xavfsizligi.
Abstract. The article scientifically analyzes the role and importance of the supply chain in ensuring food security. Effective 
mechanisms for organizing and managing the supply chain in developed countries are studied, and their institutional, 
logistical and digital aspects are highlighted using the experience of Japan, France, the USA and China. During the study, 
the possibilities of applying foreign experience in the conditions of developing countries, in particular Uzbekistan, were 
assessed, and practical proposals and recommendations for improving the supply chain were developed.

Keywords: food supply, supply chain, logistics, foreign experience, food security.
Аннотация. В статье научно проанализированы роль и значение потребительской цепочки в обеспечении 
продовольственной безопасности. Изучены эффективные механизмы организации и управления потребительской 
цепочкой в продовольственном обеспечении в развитых странах, на примере опыта Японии, Франции, США и 
Китая освещены их институциональные, логистические и цифровые аспекты. В ходе исследования были оценены 
возможности применения зарубежного опыта в условиях развивающихся стран, в частности Узбекистана, и 
разработаны практические предложения и рекомендации по совершенствованию потребительской цепочки.

Ключевые слова: продовольственное снабжение, потребительская цепочка, логистика, зарубежный опыт, 
продовольственная безопасность.

K I R I S H
Bugungi kunda global miqyosda oziq-ovqat xavfsizligini ta’minlash masalasi jahon iqtisodiyotining eng 

dolzarb va ustuvor yo‘nalishlaridan biri hisoblanadi. Ushbu masala nafaqat qishloq xo‘jaligi sohasida ishlab 
chiqarish hajmini oshirish, balki oziq-ovqat mahsulotlarining ishlab chiqaruvchidan yakuniy iste’molchigacha 
bo‘lgan jarayonni samarali tashkil etish, ya’ni oziq-ovqat mahsulotlari ta’minot zanjirini uzluksiz va barqaror 
rivojlanishiga erishish bilan ham chambarchas bog‘liqdir. Jahon amaliyoti shuni ko‘rsatadiki, ishlab chiqarish 
hajmining yetarli darajada bo‘lishi oziq-ovqat xavfsizligini to‘liq ta’minlash imkoniyatini bermaydi, chunki 
mahsulotni saqlash, tashish, qayta ishlash va iste’molchiga yetkazib berish jarayonlaridagi uzilishlar oziq-ovqat 
mahsulotlari tanqisligi va narxlarning keskin o‘zgarishiga olib kelishi mumkin.

Oziq-ovqat mahsulotlari ta’minot zanjirining samarali tashkil etilishi oziq-ovqat mahsulotlari sifatini 
ta’minlash va saqlash, narxlar barqarorligiga erishish, hamda aholining oziq-ovqat mahsulotlariga ega bo‘lish 
bo‘yicha iqtisodiy imkoniyatlarini kengaytirishda muhim rol o‘ynaydi. Ayniqsa, global miqyosda sodir bo‘lgan 
pandemiyalar, logistika tizimi inqirozlari, iqlim o‘zgarishi va geosiyosiy beqarorlik sharoitida bu zanjiridagi 
muammolar yanada keskinlashib, oziq-ovqat ta’minotining barqarorligiga jiddiy tahdid solmoqda. Bunday 

sharoitda oziq-ovqat mahsulotlari ta’minot zanjirini takomillashtirish masalasi faqat iqtisodiy emas, balki ijtimoiy 
va strategik ahamiyatga ega masala sifatida namoyon bo‘ladi. Shu bois rivojlangan va yirik iqtisodiyotga ega 
davlatlarda oziq-ovqat mahsulotlari ta’minot zanjirini takomillashtirishga qaratilgan institutsional, tashkiliy 
va iqtisodiy mexanizmlar shakllantirilgan bo‘lib, ushbu tajribalar oziq-ovqat xavfsizligini ta’minlashda muhim 
natijalarni bermoqda. Mazkur mamlakatlarda qisqa oziq-ovqat mahsulotlari ta’minot zanjirlari, raqamli logistika 
tizimlari, shaffof monitoring mexanizmlari hamda davlat va xususiy sektor o‘rtasidagi samarali hamkorlik 
asosida barqarorlik ta’minlanmoqda. Shu nuqtai nazardan, xorijiy tajribalarni chuqur tahlil qilish va ularni 
milliy sharoitga moslashtirish oziq-ovqat xavfsizligini mustahkamlash hamda aholining farovonligini oshirishga 
qaratilgan ilmiy-amaliy yechimlarni ishlab chiqish uchun muhim ahamiyat kasb etadi. 

M A V Z U G A  O I D  A D A B I Y O T L A R  S H A R H I
Oziq-ovqat mahsulotlari ta’minot zanjiri tushunchasi oziq-ovqat mahsulotlarining ishlab chiqarish 

jarayonidan boshlab, ularni yakuniy iste’molchiga yetkazib berishgacha bo‘lgan barcha iqtisodiy, tashkiliy 
va logistika munosabatlarini o‘z ichiga oluvchi murakkab tizimni ifodalaydi[1]. Ushbu zanjir qishloq xo‘jaligi 
xomashyosini yetishtirish, mahsulotni qayta ishlash, saqlash, transport, ulgurji va chakana savdo hamda 
iste’mol bosqichlarini qamrab oladi. Har bir bosqichning uzluksiz va muvofiqlashtirilgan holda faoliyat yuritishi 
oziq-ovqat ta’minotining barqarorligini ta’minlashda muhim ahamiyat kasb etadi. Xorijiy ilmiy adabiyotlarda 
“oziq-ovqat mahsulotlari ta’minoti zanjiri” atamasi “iste’mol zanjiri”, “qiymat zanjiri” yoki “oziq-ovqat logistika 
zanjiri” tushunchalari bilan bir qatorda qo‘llaniladi. Biroq oziq-ovqat mahsulotlari ta’minoti zanjiri ushbu 
tushunchalardan farqli ravishda, oziq-ovqat mahsulotlari ishlab chiqaruvchilarning bozordagi taklifi, logistika 
tiziminiva iste’molchilarning ehtiyojlari, xarid qilish imkoniyatlari masalalariga alohida e’tibor qaratadi.

 Oziq-ovqat mahsulotlari ta’minoti zanjirining samaradorligi bir qator omillar bilan belgilanadi. Jumladan, 
ishlab chiqaruvchi va iste’molchi o‘rtasidagi iqtisodiy aloqalarning qisqaligi, vositachilar sonining maqbulligi, 
logistika infratuzilmasining rivojlanganligi hamda axborot almashinuvi tizimining shaffofligi. Zanjirida ortiqcha 
vositachilarning mavjudligi mahsulot narxining oshishiga, sifatning pasayishiga va iste’molchi uchun iqtisodiy 
yukning ortishiga olib keladi. Shu sababli rivojlangan mamlakatlarda oziq-ovqat mahsulotlari ta’minoti qisqa 
zanjirlarini shakllantirishga alohida e’tibor qaratilmoqda. So‘nggi yillarda  oziq-ovqat mahsulotlari ta’minoti 
zanjiri tushunchasi barqaror rivojlanish konsepsiyasi bilan uzviy bog‘liq holda talqin qilinmoqda. Barqaror zanjir 
ekologik jihatdan toza ishlab chiqarish, oziq-ovqat isrofgarchiligini kamaytirish va ijtimoiy adolat tamoyillariga 
asoslanadi. BMT tomonidan ishlab chiqilgan “Ming yillik rivojlanish deklaratsiyasi” hujjatida o‘z aksini topgan 
bo‘lsa, keyinchalik “2030-yilgacha bo‘lgan davrda barqaror rivojlanish kun-tartibi” ichida 17 ta barqaror 
rivojlanish maqsadi (SDG) sifatida mustahkamlanib, ularning ichida oziq-ovqat bilan bog‘liq maqsadlar 
alohida o‘rin egallagan. Bu hujjatga ko‘ra, oziq-ovqat xavfsizligi nafaqat ochlik muammosini hal qilish, balki 
barqaror qishloq xo‘jaligi, oziq-ovqat tizimlarining hamkorligi hamda global savdo va integratsiyani rivojlantirish 
orqali amalga oshirilishi lozim. Bu maqsad va unga bog‘liq ko‘rsatkichlar oziq-ovqat mahsulotlari savdosi 
hamda global va milliy oziq-ovqat mahsulotlari tizimlari uchun strategik ahamiyat kasb qiladi. [2]. Raqamli 
texnologiyalarning joriy etilishi zanjirni takomillashtirishda yangi imkoniyatlarni yaratmoqda. Elektron savdo 
platformalari, raqamli logistika tizimlari, mahsulotni kuzatib boorish mexanizmlari orqali zanjirining shaffofligi 
va ishonchliligi oshmoqda. Bu esa iste’molchilarga mahsulotning kelib chiqishi, sifati va xavfsizligi haqida to‘liq 
axborot olish imkonini beradi hamda bozorda sog‘lom raqobat muhitini shakllantiradi [3].

Global miqyosda oziq-ovqat xavfsizligini ta’minlash masalasi zamonaviy iqtisodiyotning eng muhim va 
murakkab muammolaridan biri hisoblanadi. Jahon aholisi sonining o‘sishi, urbanizatsiya jarayonlarining 
tezlashuvi, iqlim o‘zgarishi, logistika tizimlaridagi uzilishlar va geosiyosiy beqarorlik oziq-ovqat ta’minoti 
zanjirining barqarorligiga jiddiy bosim qilmoqda[4]. Ushbu sharoitda oziq-ovqat xavfsizligini ta’minlash faqat 
ishlab chiqarish hajmlarini oshirish bilan cheklanib qolmasdan, balki oziq-ovqat mahsulotlarining ishlab 
chiqaruvchidan yakuniy iste’molchigacha yetib borish jarayonini, ya’ni iste’mol zanjirini samarali va barqaror 
tashkil etishni talab etadi.

T A D Q I Q O T  M E T O D O L O G I YA S I
Ushbu maqolada qiyosiy tahlil hamda induksiya va deduksiya baholash usullaridan foydalanildi. Xorijiy 

mamlakatlar tajribasi qiyosiy usuldan foydalangan holda tahlil qilindi. Shuningdek xorijiy mamlakatlar tajribalarini 
mamlakatimiz sharoitiga moslashtirish va amaliyotga joriy qilish imkoniyatlari baholandi.

T A H L I L  V A  N A T I J A L A R
Xalqaro amaliyot shuni ko‘rsatadiki, rivojlangan va yirik iqtisodiyotga ega davlatlarda oziq-ovqat ta’minoti 

zanjirini takomillashtirishga qaratilgan kompleks institutsional, iqtisodiy va tashkiliy mexanizmlar shakllantirilgan. 

Ushbu jarayonda iste’molchilar manfaatlarini himoya qilish, mahsulot sifati va xavfsizligini ta’minlash, narxlar 
barqarorligini saqlash hamda oziq-ovqat isrofgarchiligini kamaytirish ustuvor vazifalar sifatida belgilangan. 
Yaponiya, Fransiya, AQSh va Xitoy tajribasi mazkur yo‘nalishda turli modellar va yondashuvlarning mavjudligini 
ko‘rsatadi.

Oziq-ovqat ta’minoti zanjiri oziq-ovqat mahsulotlarining ishlab chiqarish, saqlash, qayta ishlash, transport, 
ulgurji va chakana savdo hamda iste’mol bosqichlarini o‘z ichiga oluvchi murakkab tizimdir. Ushbu zanjirning 
samaradorligi ishlab chiqaruvchi va iste’molchi o‘rtasidagi iqtisodiy aloqalarning muvofiqlashtirilganligi, logistika 
infratuzilmasining rivojlanganligi va axborot shaffofligi bilan belgilanadi. Bu zanjirda yuzaga keladigan har 
qanday uzilish oziq-ovqat mahsulotlarining sifati pasayishiga, narxlarning oshishiga va aholining oziq-ovqatga 
kirish imkoniyatining cheklanishiga olib kelishi mumkin. So‘nggi yillarda oziq-ovqat ta’minoti zanjiri tushunchasi 
barqaror rivojlanish konsepsiyasi bilan uzviy bog‘liq holda talqin qilinmoqda. Barqaror oziq-ovqat ta’minoti 
zanjiri iqtisodiy samaradorlik bilan bir qatorda ijtimoiy adolat va ekologik muvozanatni ta’minlashni ham nazarda 
tutadi. Shu nuqtai nazardan Yaponiya, Fransiya, AQSh va Xitoy tajribasini umumlashtirilgan holda tahlil qilish 
ilmiy va amaliy jihatdan muhim hisoblanadi.

1-jadval. Oziq-ovqat mahsulotlari ta’minot zanjirini rivojlantirishning  xorijiy modellari1

Davlat Asosiy model Zanjirning xususiyati Natija
Yaponiya Just-in-time Minimal isrof Sifat va barqarorlik
Fransiya Qisqa zanjir Mahalliy bozor Fermer daromadi
AQSh Raqamli logistika Katta hajm Tezkorlik
Xitoy E-tijorat Davlat nazorati Keng qamrov

Yaponiya oziq-ovqat mahsulotlari ta’minoti zanjirini takomillashtirishda yuqori aniqlik, tartib va iste’molchi 
manfaatlariga yo‘naltirilgan yondashuvi bilan ajralib turadi. Mamlakatda “just-in-time” ta’minot modeli keng 
qo‘llanilib, mahsulotlar minimal zaxiralar asosida tezkor yetkazib beriladi. Bu tizim oziq-ovqat isrofgarchiligini 
kamaytirish, mahsulot sifatini saqlash va logistika xarajatlarini optimallashtirish imkonini beradi. Yaponiyada 
oziq-ovqat ta’minot zanjirining muhim xususiyati — mahsulot sifati va xavfsizligi ustidan qat’iy nazoratning 
mavjudligi hisoblanadi. Raqamli kuzatuv tizimlari yordamida mahsulotning kelib chiqishi, ishlab chiqarish 
sharoiti va transport jarayoni to‘liq monitoring qilinadi. Ushbu yondashuv iste’molchi ishonchini oshirib, bozorda 
barqaror talabni shakllantirishga xizmat qiladi. Davlat va xususiy sektor o‘rtasidagi yaqin hamkorlik esa logistika 
infratuzilmasining uzluksiz rivojlanishini ta’minlaydi[5].

Fransiya oziq-ovqat ta’minot zanjirini rivojlantirish orqali mahalliy ishlab chiqaruvchilarni qo‘llab-quvvatlash 
va hududiy iqtisodiy barqarorlikni ta’minlashga alohida e’tibor qaratadi. “Circuits courts” deb ataluvchi 
ushbu modelda mahsulot ishlab chiqaruvchidan iste’molchiga vositachilarsiz yoki minimal vositachilar orqali 
yetkaziladi. Bu esa narxlarning barqarorligini ta’minlab, fermerlarning daromadini oshirishga xizmat qiladi. 
Fransiyada davlat tomonidan geografik ko‘rsatkichlar  va hududiy brendlar tizimi joriy etilgan bo‘lib, bu mahsulot 
sifati va kelib chiqishini kafolatlaydi. Natijada oziq-ovqat ta’minot zanjiri faqat iqtisodiy emas, balki madaniy va 
ijtimoiy ahamiyatga ham ega bo‘ladi. Ushbu yondashuv oziq-ovqat xavfsizligini ta’minlash bilan birga qishloq 
hududlarining barqaror rivojlanishiga xizmat qiladi[6].

AQShda oziq-ovqat ta’minot zanjiri asosan bozor mexanizmlari va xususiy sektor tashabbuslari asosida 
shakllangan. Yirik chakana savdo tarmoqlari va logistika kompaniyalari mahsulotlarni katta hajmda, tezkor 
va samarali yetkazib berish imkoniyatiga ega infratuzilmani yaratgan. Sovutish zanjiri (cold chain) va raqamli 
boshqaruv tizimlari oziq-ovqat mahsulotlarining sifatini uzoq masofalarga yetkazishda saqlab qolish imkonini 
beradi. AQSh tajribasida bu zanjirining muhim jihati — ma’lumotlarga asoslangan boshqaruv hisoblanadi. 
Talab prognozlari, logistika tizimini optimallashtirish va narxlarni boshqarish raqamli texnologiyalar orqali 
amalga oshiriladi. Bu esa oziq-ovqat ta’minoti zanjirining yuqori moslashuvchanligini ta’minlab, bozor talabidagi 
o‘zgarishlarga tezkor javob berish imkonini yaratadi[7].

Xitoy oziq-ovqat ta’minot zanjirini takomillashtirishda davlat tomonidan faol tartibga solish va raqamli 
platformalardan keng foydalanish modeli bilan ajralib turadi. “Fermerdan iste’molchigacha” tamoyiliga 
asoslangan elektron savdo tizimlari qishloq xo‘jaligi mahsulotlarini bevosita iste’molchiga yetkazish imkonini 
bermoqda. Bu model vositachilar sonini qisqartirib, narx barqarorligini ta’minlashga xizmat qiladi. Xitoyda 
QR-kodli monitoring va raqamli kuzatuv tizimlari mahsulot xavfsizligini oshirib, iste’molchilar uchun axborot 
shaffofligini ta’minlaydi. Davlat tomonidan oziq-ovqat bozori ustidan nazorat va strategik zaxiralar tizimi oziq-
ovqat ta’minot zanjirining barqarorligini mustahkamlaydi. Ushbu yondashuv yirik aholi soniga ega mamlakat 
sharoitida oziq-ovqat xavfsizligini ta’minlashda muhim rol o‘ynaydi[8].

1	  Muallif ishlanmasi

Yaponiya, Fransiya, AQSh va Xitoy tajribasi shuni ko‘rsatadiki, oziq-ovqat ta’minot zanjirini 
takomillashtirishda yagona universal model mavjud emas. Har bir davlat o‘zining iqtisodiy tuzilmasi, aholi soni, 
hududiy sharoitlari va institutsional imkoniyatlaridan kelib chiqib, turli yondashuvlarni qo‘llaydi (2-rasm). 

TA’MINOT ZANJIRI BOSQICHLARI YONDASHUVLAR

Qishloq xo‘jaligi ishlab chiqarishi Raqamlashtirish, monitoring tizimlari, barqaror ishlab 
chiqarish

Qayta ishlash va ishlab chiqarish Texnologik innovatsiyalar, sifat nazorati
Logistika va taqsimot Zaxiralarni boshqarish, transport samaradorligi
Ulgurji va chakana savdo Talabni prognozlash, isroflarni kamaytirish
Elektron savdo va raqamli texnologiyalar Vositachilar sonini kamaytirish, vaqtni tejash
Yakuniy iste’molchilar Mahsulot sifati va xavfsizligi

2-rasm. Oziq-ovqat mahsulotlari ta’minot zanjirini takomillashtirishning umumiy yondashuvlari 2

Mazkur umumiy jihatlar oziq-ovqat mahsulotlari ta’minot zanjirining barqarorligini ta’minlash va oziq-ovqat 
xavfsizligini mustahkamlashda hal qiluvchi ahamiyatga ega. Yaponiya, Fransiya, AQSh va Xitoy tajribasining 
tahlili shuni ko‘rsatadiki, oziq-ovqat mahsulotlari ta’minoti zanjirini takomillashtirish davlatning institutsional 
salohiyati, bozor infratuzilmasi va raqamli texnologiyalarning rivojlanish darajasi bilan bevosita bog‘liqdir. 
Mazkur tajribalarni rivojlanayotgan mamlakatlar, jumladan O‘zbekiston sharoitida qo‘llash imkoniyatlarini 
baholashda milliy iqtisodiyotning tarkibiy xususiyatlari, qishloq xo‘jaligi ishlab chiqarishining hududiy joylashuvi 
hamda logistika infratuzilmasining mavjud holati inobatga olinishi zarur.

Birinchidan, Yaponiya tajribasidan kelib chiqib, O‘zbekistonda oziq-ovqat mahsulotlari ta’minot zanjirini 
takomillashtirishda qisqa va aniq rejalashtirilgan modellarni joriy etish maqsadga muvofiq hisoblanadi. 
Xususan, tez buziladigan mahsulotlar bo‘yicha ishlab chiqaruvchi, qayta ishlovchi va chakana savdo o‘rtasida 
oldindan kelishilgan yetkazib berish jadvalini shakllantirish oziq-ovqat isrofgarchiligini kamaytirishga xizmat 
qiladi. Bu yondashuv fermer xo‘jaliklarining mahsulotni sotish bilan bog‘liq risklarini kamaytirib, iste’molchilar 
uchun sifatli va nisbatan arzon mahsulotlar mavjudligini ta’minlaydi. Ikkinchidan, Fransiya tajribasiga asoslanib, 
O‘zbekistonda qisqa zanjirlarni rivojlantirish muhim ahamiyat kasb etadi. Mahalliy bozorlar, fermer va dehqon 
xoʻjaliklari yarmarkalari va kooperativ savdo tizimlarini kengaytirish orqali mahsulotni ishlab chiqaruvchidan 
iste’molchiga vositachilarsiz yetkazish imkoniyatlari oshiriladi. Bu nafaqat narx barqarorligini ta’minlaydi, 
balki qishloq hududlarida bandlik va daromad manbalarini kengaytirishga xizmat qiladi. Shu bilan birga, 
hududiy brendlar va mahsulot kelib chiqishini tasdiqlovchi mexanizmlarni joriy etish iste’molchi ishonchini 
mustahkamlaydi. Uchinchidan, AQSh tajribasi O‘zbekiston sharoitida oziq-ovqat ta’minotida logistika va raqamli 
boshqaruv tizimlarini rivojlantirish zarurligini ko‘rsatadi. Yirik ulgurji savdo markazlari, logistika xablarini tashkil 
etish hamda sovutish zanjiri infratuzilmasini modernizatsiya qilish mahsulotlarni uzoq masofalarga sifatini 
saqlagan holda yetkazib berish imkonini beradi. Raqamli monitoring tizimlari esa talab va taklif muvozanatini 
ta’minlash, narxlarning keskin o‘zgarishining oldini olishda muhim rol o‘ynaydi. To‘rtinchidan, Xitoy tajribasidan 
kelib chiqib, O‘zbekistonda elektron savdo platformalari orqali oziq-ovqat mahsulotlarini realizatsiya qilish 
imkoniyatlarini kengaytirish maqsadga muvofiqdir. Fermer xo‘jaliklarini onlayn savdo platformalariga 
integratsiya qilish, mahsulotni to‘g‘ridan-to‘g‘ri iste’molchiga yetkazish mexanizmlarini joriy etish vositachilar 
sonini qisqartiradi va narxlarning shaffofligini oshiradi. Shu bilan birga, raqamli kuzatuv tizimlari orqali mahsulot 
xavfsizligini ta’minlash imkoniyati kengayadi.

Xorijiy davlatlar tajribasining tahlili oziq-ovqat ta’minot zanjirini takomillashtirish bo‘yicha samarali 
mexanizmlar mavjudligini ko‘rsatadi. Biroq ushbu mexanizmlarni mamlakatimiz sharoitida qo‘llash 
imkoniyatlarini baholashda mamlakatning iqtisodiy rivojlanish darajasi, qishloq xo‘jaligi ishlab chiqarishining 
tarkibiy xususiyatlari, logistika infratuzilmasi va institutsional muhitini hisobga olish zarur. Shu nuqtai nazardan, 
xorijiy tajribani to‘liq ko‘chirib olish emas, balki moslashtirilgan holda joriy etish maqsadga muvofiq hisoblanadi. 
Avvalo, O‘zbekistonda qishloq xo‘jaligi mahsulotlari ishlab chiqarish hajmining yuqoriligi va hududlar bo‘yicha 
notekis joylashuvi oziq-ovqat mahsulotlari ta’minot zanjirini takomillashtirish uchun muhim salohiyatni yaratadi. 
Meva-sabzavot, poliz va chorvachilik mahsulotlari yetishtirish bo‘yicha tabiiy-iqlim sharoitlarining qulayligi 
ishlab chiqarish bosqichida nisbatan ustunlikni ta’minlaydi. Biroq ushbu ustunliklar ko‘p hollarda saqlash, 
qayta ishlash va sotish bosqichlarida yetarli darajada namoyon bo‘lmayapti. Bu holat oziq-ovqat mahsulotlari 
ta’minot zanjirining aynan o‘rta va yakuniy bo‘g‘inlarida tizimli muammolar mavjudligini ko‘rsatadi. Yaponiya 
tajribasiga xos bo‘lgan “aniq vaqtida yetkazib berish” (just-in-time) modelini O‘zbekiston sharoitida qo‘llash 
imkoniyati qisman mavjud, biroq bu jarayon logistika va axborot infratuzilmasini modernizatsiya qilishni talab 

2	  Muallif ishlanmasi

etadi. Hozirgi sharoitda kichik fermer xo‘jaliklari va chakana savdo subyektlari o‘rtasida barqaror va oldindan 
rejalashtirilgan yetkazib berish mexanizmlarining yetarli emasligi ushbu modelni to‘liq joriy etishni cheklaydi. 
Shu bilan birga, yirik shaharlarda va sanoat markazlarida pilot loyihalar asosida mazkur yondashuvni 
bosqichma-bosqich tatbiq etish imkoniyati mavjud. Fransiya tajribasiga asoslangan qisqa zanjirlarni rivojlantirish 
O‘zbekiston sharoitida eng yuqori moslashuvchanlikka ega yo‘nalishlardan biri hisoblanadi. Mahalliy bozorlar, 
dehqon yarmarkalari va bevosita savdo mexanizmlari allaqachon mavjud bo‘lib, ularni institutsional jihatdan 
mustahkamlash va zamonaviy boshqaruv elementlari bilan boyitish orqali oziq-ovqat mahsulotlari ta’minot 
zanjirining samaradorligini oshirish mumkin. Bu model ayniqsa qishloq hududlarida fermerlar daromadini 
oshirish va oziq-ovqat narxlarining keskin o‘zgarishini cheklashda muhim ahamiyatga ega. AQSh tajribasida 
keng qo‘llaniladigan raqamli logistika va sovutish zanjiri infratuzilmasi O‘zbekiston uchun strategik, ammo 
yuqori investitsiya talab qiluvchi yo‘nalish hisoblanadi. Mamlakatda sovutish omborlari va logistika markazlari 
mavjud bo‘lsa-da, ularning hududiy qamrovi va texnik darajasi oziq-ovqat mahsulotlari ta’minot zanjirining to‘liq 
samaradorligini ta’minlash uchun yetarli emas. Shu bois ushbu yo‘nalishda davlat va xususiy sektor hamkorligi 
asosida infratuzilmani bosqichma-bosqich rivojlantirish zarur. Xitoy tajribasiga xos bo‘lgan elektron savdo va 
raqamli platformalar orqali oziq-ovqat mahsulotlarini realizatsiya qilish O‘zbekiston sharoitida yuqori istiqbolga 
ega hisoblanadi. So‘nggi yillarda raqamli texnologiyalar va internet qamrovining kengayishi fermer xo‘jaliklarini 
onlayn savdo tizimlariga integratsiya qilish uchun qulay shart-sharoitlar yaratmoqda. Biroq mazkur yo‘nalishda 
raqamli savodxonlik, logistika integratsiyasi va mahsulot xavfsizligini ta’minlash mexanizmlarini kuchaytirish 
talab etiladi.

X U L O S A  V A  T A K L I F L A R
Xulosa qilib aytganda, mazkur tadqiqotda oziq-ovqat mahsulotlari ta’minot zanjirini takomillashtirish masalasi 

xorijiy tajriba asosida tizimli tahlil qilindi hamda ushbu tajribalarni O‘zbekiston sharoitida qo‘llash imkoniyatlari 
baholandi. Tadqiqot natijalari shuni ko‘rsatadiki, global miqyosda oziq-ovqat xavfsizligini ta’minlashda oziq-ovqat 
mahsulotlari ta’minot zanjirining samarali tashkil etilishi ishlab chiqarish hajmlaridan kam bo‘lmagan darajada 
muhim ahamiyat kasb etadi. Ayniqsa, mahsulotni saqlash, tashish, qayta ishlash va sotish bosqichlaridagi 
muammolar oziq-ovqat ta’minotining barqarorligiga bevosita ta’sir ko‘rsatadi. Yaponiya, Fransiya, AQSh va 
Xitoy tajribasining umumlashtirilgan tahlili oziq-ovqat mahsulotlari ta’minot zanjirini takomillashtirishda turli 
modellar va yondashuvlar mavjudligini ko‘rsatdi. Ushbu davlatlarda iste’molchi manfaatlariga yo‘naltirilgan 
boshqaruv, logistika infratuzilmasining rivojlanganligi, raqamli texnologiyalarning keng joriy etilishi hamda 
davlat va xususiy sektor hamkorligi oziq-ovqat mahsulotlari ta’minot zanjiri samaradorligining asosiy omillari 
sifatida namoyon bo‘lmoqda. Shu bilan birga, har bir mamlakat o‘zining iqtisodiy va institutsional sharoitlaridan 
kelib chiqib, oziq-ovqat mahsulotlari ta’minot zanjirini boshqarishning o‘ziga xos mexanizmlarini shakllantirgan. 
Tadqiqot natijasi boʻyicha o‘tkazilgan baholash shuni ko‘rsatadiki, O‘zbekiston sharoitida xorijiy tajribani to‘liq 
ko‘chirib olish emas, balki moslashtirilgan va bosqichma-bosqich joriy etish maqsadga muvofiqdir. Oziq-ovqat 
mahsulotlari ta’minot qisqa zanjirlarini rivojlantirish, logistika va saqlash infratuzilmasini modernizatsiya qilish, 
raqamli savdo platformalarini kengaytirish hamda ishlab chiqaruvchi va iste’molchi o‘rtasidagi to‘g‘ridan-to‘g‘ri 
aloqalarni mustahkamlash ushbu jarayonning ustuvor yo‘nalishlari hisoblanadi. Umuman olganda, oziq-
ovqat mahsulotlari ta’minot zanjirini takomillashtirish bo‘yicha amalga oshiriladigan kompleks chora-tadbirlar 
O‘zbekistonda oziq-ovqat xavfsizligini mustahkamlash, narx barqarorligini ta’minlash va aholi farovonligini 
oshirishga xizmat qiladi.

